
Hier is ’n voorbeeld van ’n beloningskaart wat gebruik kan word om jou kind aan te moedig om meer
onafhanklik te raak met takies in en om die huis. Dis miskien 'n goeie idee om die kaart te kopieer en te
lamineer. Dan kan jy 'n witbordmerker gebruik om ’n glimlaggesiggie (smiley face) te teken elke keer wanneer
'n taak afgehandel is, en kan die kaart elke week weer gebruik word. Jy kan besluit om aan die einde van die
week ’n klein beloning te gee as ’n sekere aantal gesiggies behaal is. Belonings moet klein wees en nie duur
nie, byvoorbeeld plakkertjies, lekkers of klein speelgoed. Dit moet meer gaan oor jou lof vir jou kind se
pogings as die beloning self.

Beloningskaart

Maandag | Dinsdag | Woensdag | Donderdag | Vrydag | Saterdag | Sondag

’n Ander soort beloningskaart kan ’n lang wurm of slang met blokkies vir plakkertjies, sterre of glimlag-
gesiggies wees. As jy besluit om hierdie soort beloningskaart te gebruik, kan jy 'n groter beloning aanbied
wanneer die hele slang vol is (miskien 30 blokkies). So kan jy ook besluit wanneer om ’'n plakker of
glimlaggesiggie te gee vir 'n taak wat afgehandel is. Dit is beter om die beloning gehaltetyd met jou kind te
maak as om duur geskenke te koop. Voorbeelde sluitin: ’n besoek aan haar gunstelingpark, ’n melkskommel
by ’n restaurant, tyd om saam iets te maak of te bak, te gaan fliek of 'n naweekpiekniek te hé.

Daar is ’n hele paar idees vir verskillende kaarte by www.rewardcharts4kids.com. Sien die prettige en
kleurvolle Slimkoppe sterkaarte by www.slimkoppe.co.za.

